
NUUSKRUMMELS                 23 Junie 2022 

 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

 

Mosambiek Makwe Uitreik 

As jy gereelde inligting van André en Anna-Marie Thiart van die Makwe 

uitreik in Mosambiek wil ontvang, stoor die volgende nommer op jou selfoon 

en stuur dan ‘n WhatsApp na Anna-Marie en vra dat sy jou op die 

“broadcast” groep kan voeg. +258 84 228 9038 

Voedselfees 
27 Augustus 

  
Ons tel die dae af...   

 
Ons kan uiteindelik weer saam kuier, lag, gesels, bak en brou, kosmaak,  

vleis braai terwyl die jongklomp speel en baljaar! 
Dit na Covid! Ons sien so uit om almal weer te sien en saam te kuier!!  

En die eerste geleentheid is Saterdag 27 Augustus, tydens ons jaarlikse Voedselfees. 
 

Dié fees is ‘n sukses danksy elkeen se hulp en betrokkenheid by die dag, 
asook almal betrokke by die vooraf reëlings en skenkings. 

 
Ons het weer dienswerkers/mense wat in die wyke kollekteer,  

Mense wat gaan aanklop vir donasies of hulp. 
 

Dit kan gebeur dat niemand by jou uitkom om te kollekteer nie, maar dan skop plan B in aksie!  
Jy kan die produkte wat jy wil skenk by die kerk afgee: 

op ‘n Sondag by die diens of in die week by die kerkkantoor.  
 

SKENKINGS : Die volgende produkte word sover benodig: Jellie, Meel, bakpoeier, olie, suiker, 
kaneel, boksie vla, kondensmelk, versiersuiker, eiers, idealmelk, kaas en vleisprodukte. 

 Diegene wat eerder kontant wil skenk, kan dit per EFT doen, (voedselfees as verwysing), 
of plaas jou skenking in ’n koevertjies tydens die Sondagdiens. 

OPGEWONDE. DANKBAAR.   

Jy kan ook jou dankoffer en bydraes vir die gemeente 
deur die ZAPPER selfoon toepassing gee. Vir meer 

inligting of navrae: Charlene @ 021 853 5991 

 
 
 
 
 
 
 
 
 
 

 
 

                        DANKOFFERS / BYDRAES 
 
 
 
 
 
 
 
 
 

 
 
 
 
 
Vakansie- en Kerklike Feesdae en Biddae – 2022 

 
08 Augustus  Skool Vakansiedag 
09 Augustus  Nasionale Vrouedag 
28 Augustus  Bybelsondag 
04 September Nasionale Biddag vir Dowes 
11 September Toerustingsondag 
11 September Leprosiesdag (Melaatse) 
24 September Erfenisdag 
02 Oktober  Biddag vir Bejaardes 
02 Oktober  Biddag vir die bediening aan die Jode  

(Sondag voor die Groot versoendag) 
16 Oktober  Biddag vir Gesondheidsdienste 
30 Oktober  Hervormingsfees 
13 November Biddag vir Beskermingsdienste 
27 November Biddag in aansluiting by Wêreldvigsdag 
01 Desember Wêreldvigsdag 
16 Desember Versoeningsdag 
25 Desember Kersfees 
26 Desember Welwillendheidsdag 

Lourensrivier Gemeente 
ABSA (Strand) Takkode:  334-312 
Reknr.  420 580 231 
Betalingsbewys asb.   
aan: fin@lourensrivier.co.za 
 

VOORBIDDING 

  

Ds. Petrie se boodskap. 
 
Ons bid vir elkeen wat siek is, 
ook vir dié wat die uitslag van 
‘n mediese toets ontvang het. 
Dié wat tuis aansterk en ook 

dié wat in die hospitaal is. 

Ons bid vir beterskap en 

gesondheid. 

 
 
 
 

 CRAFTY LADIES  
MAAK SEEKATTE en meer...   

Die Crafty Ladies is besig om seekatte (en meer) te maak en van dié seediere gaan by die 
voedselfees te koop wees. 

Die dames se lysie van dit wat hul nodig het, is die volgende: Wol. Linte. Waslappe. Knope. 
Felt. Materiaal Gebreide blokke van komberse  (30 steke, dubbel breiwol, nr 4 

pen)  Skenkings kan by die kerkkantoor afgegee word. 
Dames wat sou belangstel om speelgoed te maak, kan die kerkkantoor kontak vir meer 

inligting. (021) 8535991 

Dagboek  
Vir die skoolvakansie 

 

 Sondag 26 Junie 
09:00 Erediens 
Skoolvakansie  

 

Woensdag 29 Junie 
12:00 Snuffelmark 

 

Sondag 3 Julie 
09:00 Erediens 

 

Sondag 10 Julie 
09:00 Erediens 

 

Sondag 17 Julie 
09:00 Erediens 

 
Skole begin Dinsdag 19 Julie 

Ondersteun asseblief ons jeug. 
Koop jou kaartjie by Jolene of 
Attie. Moenie dit misloop nie! 

BID: Decoligny (2022-06-16) 

BID: 

• Bid vir die Kerkraad Vergadering wat op 19 Junie te Bet-El gehou sal word.  
• Die Jeug Vereniging van die Ring van Mthatha hou 'n Konferensie op 24 - 26 Julie in die gemeente 

van die VGK Mthatha.  
• Die Vroue Vereniging van die gemeente hou hul jaarlikse konferensie te Tsolo op 10 Julie. 

INLIGTING: 

• Annalie en ekself het gedurende Mei maand, 'n 3 weke lange toer na die Transkei onderneem.  Ons 
kon weer kontak maak met verskeie Kerkraadslede, ons kon besoeke bring aan kollegas, aan die 
gemeentes waar ons gewerk het, aan Sinethemba en ons kon lidmate asook talle vriende besoek.  

• Dit was baie goed om te sien hoe netjies die kerkgebou, pastorie en gronde van Isilimela lyk. Die 
nuwe leraar, kerkraadslede, asook 'n aantal lidmate het ons daar ontvang en ons kon met hulle 
praat oor die ontstaan en geskiedenis van Isilimela asook oor die werk wat oor meer as 70 jaar in 
die Transkei deur die kerk gedoen is.  Dit was verblydend om te sien dat mense wat destyds in die 
Sondagskool was in die tyd toe ons in Isilimela gemeente gewerk het, nou leiers in die gemeente 
is.  

• Ongelukkig het ons ook die hartseer beleef van die situasie op die gronde van Decoligny - talle 
huise wat onwettig op die kerk se grond gebou word, die gruisgat wat die Munisipaliteit van Mthatha 
(onwettig) bedryf langs Decoligny se kerkgebou, die diefstal en plundering van die Kerkgebou (selfs 
die Nagmaalservies en Kanselkleed is gesteel), Bet-El Konferensie Sentrum is totaal gestroop: die 
inhoud van die kombuis, watertenks, krane, waterpype en elektriese kabels is gesteel.  By die 
Pastorie is die watertenks, waterpype en krane gesteel en die diefwering van die deure is gebreek. 
Ons weet nie of daar enige skade binne die huis is nie. As gevolg van die swaar uitgrawing 
masjinerie en die groot vragmotors wat die gruis vervoer, is Decoligny se pad feitlik onbegaanbaar 
vir klein voertuie. 

DANK: 

• Ons is dankbaar dat dinge so positief by Sinethemba is.  Daar is tans 39 kinders. Hul beleid is tans 
dat indien enige kind om watter rede ook al na hul huis toe moet gaan, die kind nie nou mag 
terugkom nie as gevolg van die gevaar dat die kind moontlik met Covid kan terugkom na 
Sinethemba.  Indien daar 'n uitbreking van Covid by Sinethemba sou wees, sal dit 'n groot gevaar 
vir die ander kinders asook die personeel van Sinethemba inhou.  

• Ten spyte van al die negatiewe situasie van Decoligny, het die een ouderling met wie ons gepraat 
het, gesê dat hulle nie gaan ophou om te probeer om dinge weer te normaliseer sodat Decoligny 
weer na sy vorige toestand teruggebring kan word nie.  

• Die Transkei is baie nat na die goeie reën.  Dit veroorsaak dat daar nie in die tuin by Sinethemba 
gewerk kan word nie. 

Groete in Jesus Christus. 

(Inligting verskaf deur Sam Dandala (Decoligny) en Felicia Twantwa (Sinethemba) 

Willem Botes 
083 658 2154 
wgpbotes@gmail.com  

mailto:wgpbotes@gmail.com

